
Kraftfondsstyret PS 22.11.2021 
 
Tildeling av midlar kommunalt kompensasjonsfond covid 19  
 

Vedlegg: 
Journalposttittel Dato 
Søknad om kompensasjonsmidlar - Kvernhusbakken grendahus 18.10.2021 
Søknad om kompensasjon for tapte inntekter på grunn av koronarestriksjonar 13.10.2021 
 
 
Rådmannen sitt framlegg til vedtak: 

JMS musikk as får tildelt kr. 122.190 og Stordalen skisenter as kr. 50.000 av dei midlane som 
kommunen har fått tildelt til lokalt næringsliv i samband med covid 19. 

 

Saksopplysningar: 
Bakgrunn 

 



 

 

Fakta 

Kommunen har fått tilført kr. 250.000 som skal vidare fordelast til lokalt næringsliv. Det vart 
utarbeidd eigne lokale retningsliner for føremålet.  

1.handsaming var 2.9.21., kor 77.810 av midlane vart nytta.  

Etter ny kunngjering og søknadsfrist 15.10.21 er det komme 3 nye søknader, Stordalen skisenter as, 
JMS musikk as og Kvernhusbakken grendahus, samla utgjer desse søknadene kr. 223.370,-. 

Vurdering 

To av søkjarane er innafor retningslinene, medan den eine Kvernhusbakken grendahus. I sum utgjer 
desse 2 søknadene litt meir enn restsum til tildeling, men søkjarane får tildelt I stor grad midlar i tråd 
med søknad.  

Konklusjon 
JMS musikk as får tildelt kr. 122.190 og Stordalen skisenter as kr. 50.000 av dei midlane som 



kommunen har fått tildelt til lokalt næringsliv i samband med covid 19, potten på kr. 250.000 er 
dermed fullt ut tildelt.  

Kvernhusbakken grendahus
c/o Frode Haugsvær Andersen
Haugsværlia 4A

5983 Haugsvær

Masfjorden kommune
Austfjordvegen 2724

5981 Masfjordnes

Haugsvær, 15.10.21

GJELD SØKNAD TIL KOMPENSASJONSORDNINGA FOR LOKALT NÆRINGSLIV

Kvernhusbakken grendahus (gamle Haugsvær skulehus) er eigd av eit lutlag i bygda, og laget driv med
utleigeverksemd.

Hovudarrangementet vårt er felles 17. mai-feiring i bygda, men dette utgjer berre ein del av inntekta.
Me skipar og til sommarfest i juni kvart år, med sal av rømmegraut og vaflar, blomar, lynlotteri og
loddbok med meir, for å få inn pengar til drift og vedlikehald av huset. Dette har vore den største
inntektskjelda vår i seinare år. Huset har elles vorte leigd ut til åremålsdagar, konfirmasjonar, klubb,
anna møteverksemd og liknande. Alt arbeid me kan gjera sjølve, vert gjort på dugnad.

Me har så langt ikkje motteke nokon stønad for tap som følgje av smitteverntiltak og nedstenging.

I 2020 og 2021 har det ikkje vore høve til å skipa til 17. mai-feiring. For 2020 fekk me overført eit
overskot frå jonsokkomiteen, men for 2021 har me ikkje hatt nokon inntekter her.
I 2020 var det heller ikkje råd å skipa til sommarfest. Dette utgjer eit tap på om lag 20 000 kroner.

201620172018201920202021
17.mai8554658710000713100

Sommarfest2132722 6012168616 76400
Jonsok000081980

Hausttreff53002349000?
Sum351813153731686238958198?

Sommarfest vart det heller ikkje i 2021, dette tapet prøver me no å bøta litt på ved å skipa til eit seint
hausttreff med loddbok og lynlotteri. Me forventar ikkje det same besøket, og har i tillegg mindre å
selja, men det vil uansett hjelpa på.

Kvernhusbakken grendahus har inne ein søknad om registrering i Brønnøysund, me har fått eit
mellombels organisasjonsnummer, men det kan me ikkje bruka her. Arbeidet med å få registrert
huset starta me i februar 2020 (sjå vedlegg), men me fekk søknaden i retur på grunn av manglande
opplysningar. Den 12. mars 2020 vart landet «stengt ned», og styret hamna i ulike «kohortar». Dette
arbeidet vart då lagt bort, men er no altså teke oppatt.

Me håpar difor at de kan ta denne søknaden med i vurderinga når de skal fordela
kompensasjonsmidlane, og bereknar tapet vårt til om lag 20 000 per år for 2020 og 2021.

Beste helsing

Frode Haugsvær Andersen
Kasserar

Lene Christine Simonsen
Leiar



Til           Kvingo, 13.10.2021
Masfjorden Kommune
Austfjordvegen 2724
5981 Masfjordnes

JMS Musikk AS
Skolten 4
5981 Masfjordnes

Søknad om kompensasjon for tapte inntekter pga. Koronarestriksjonar

JMS Musikk AS leverer ulike musikktjenester som til dømes lyd, lys og utstyr til konsertar og 
teateroppsetningar, privatundervisning, lydstudioarbeid og musikkarrangering for artistar, og 
spelejobbar som artist og gitarist (Jon Martin Skauge) mellom anna for artistar som Rune Larsen, 
Tor Endresen og Never Mind Band. I 2020 landa inntekter frå spelejobbar på totalt kr 99049,50. 
Inntekter frå denne virksomhetsdelen i 2018 var kr 199498,- og i 2019 kr 232419,-. Frå 2019 til 
2020 vart det dermed eit fall på kr 133369,50 i inntekter frå spelejobbar. Det totale inntektsfallet 
for bedrifta vart likevel ikkje så stort pga. stor auke i studioarbeid dette året,- men totale inntekter 
hadde vorte desto større utan koronaen. Då koronaen og restriksjonane kom vart avtalte spelejobbar 
og konsertar både som artist, gitarist og lydteknikar avlyste, og det kom ingen nye avtalar. Mellom 
anna skulle JMS vera hovedartist på Sandanedagane i Gloppen, og opptre med konsert for sitt nye 
album. Alt dette førte til det store inntektsfallet frå spelejobbar.

Jon Martin Skauge i JMS Musikk har ikkje teke ut løn frå bedrifta, og heller ikkje vore sjukemeld 
for bedrifta, og har med det havna utanfor tidlegare kompensasjonsordningar som kom for 
koronaen. Dette er første gong JMS Musikk AS søkjer om kompensasjon. Bedrifta har heller ikkje 
motteke nokon form for offentleg stønad tidlegare. Det meste av inntektene år for år har vorte 
investerte i lyd-, lys- og studioutstyr for å løfta kvaliteten på tjenestene ytterlegare. Nokre av dei 
fremste artistane i landet har i ei årrekke benytta seg ofte av JMS Musikk AS. Etterkvart som 
restriksjonane har blitt letta bedrifta mellom anna gjort liveoppdrag for Trine Rein, 
studioinnspelingar for Rune Larsen, og gitaristoppdrag med Hanne Sørvaag, Helge Nilsen, Tor 
Endresen og fleire. Samstundes er mange speleoppdrag også i år vorte avlyste. 

Selskapet har nyleg investert i skaphengjar og marknadsføring, med dekor av både hengjar og bil. 
Planen vidare er nye investeringar i utstyr til både konsertar og studioarbeid. Målet er å utvikla 
firmaet, levera endå betre tjenester, få fleire oppdrag og på sikt få fleire tilsette. Selskapet har 
heimeside www.jonm.no og også facebookside.

På bakgrunn av dette vil JMS Musikk AS med dette søkja kompensasjon på kr 133369,50 for tapte 
inntekter pga. koronarestriksjonane i 2020.

Vedlagt er skatteattest, resultatrekneskap (der ulike inntekter for firmaet er spesifiserte) og 
skattemelding for 2018, 2019 og 2020.

Jon Martin Skauge, Kvingo 13.10.2021
for JMS Musikk AS

http://www.jonm.no/

